
NOTA DE PRENSA

PROGRAMACIÓN

XANEIRO-ABRIL 2007

Un percorrido polas actividades que terán lugar no MARCO, Museo de Arte Contemporánea de Vigo, nos próximos meses: exposicións temporais, programación audiovisual, concertos e festivais, programación didáctica, xornadas e talleres, cursos para adultos, e actividades da Agrupación de Amigos, entre outros eventos.

EXPOSICIÓNS TEMPORAIS

planta baixa

A MOSTRA INVISIBLE

· ata o 21 xaneiro 2007

· Coprodución: MARCO, Museo de Arte Contemporánea de Vigo/ Centro José Guerrero, Granada

· Comisario: Delfim Sardo

Ata o 21 de xaneiro, as salas da planta baixa acollen esta selección de pezas de artistas clásicos contemporáneos, que nos convidan a reflexionar sobre o espazo a partir do son; o son entendido como voz ou como vehículo que aporta corporeidade, asentado sobre compoñentes non visibles. 

ENTRE FRONTEIRAS

· 9 febreiro – 20 maio 2007

· Produción: MARCO, Museo de Arte Contemporánea de Vigo

· Comisaria: Carolina Grau

Unha mostra colectiva que trata dos diferentes xeitos nos que as marxes definen, cuestionan e documentan hoxe en día o noso mundo. Durante os últimos 25 anos temos asistido a un grande número de cambios sociopolíticos, culturais e económicos, cambios nos xeitos de nos comunicar ou na dispoñibilidade para viaxar. As obras desta mostra exploran diferentes maneiras nas que as vidas das persoas se ven afectadas polas marxes, a través de cinco eixes temáticos: Historia/Conflito; Inmigración/Emigración;  Realidade/Ficción; En terra de ningures; Espazo/Arredores.

ARTISTAS

CHANTAL AKERMAN, MAJA BAJEVIĆ, PIERRE BISMUTH, ERGIN ÇAVUŞOĞLU, MURATBEK DJUMALIEV & GULNARA KASMALIEVA, ALBERT HETA, MARINE HUGONNIER, ŠEJLA KAMERIĆ, ALEJANDRA RIERA & FULVIA CARNEVALE, ANRI SALA, BOJAN  ŠARCEVIC, ZINEB SEDIRA, SANTIAGO SIERRA, COSTA VECE, JUN YANG, GUZMÁN DE YARZA BLACHE.

primeiro andar

PAPERBACK. Edicións baratas [Proxecto-Edición]

· 19 xaneiro – 11 marzo 2007

· Coprodución: CGAC, Santiago de Compostela/Fundación Luis Seoane, A Coruña/ MARCO, Museo de Arte Contemporánea de Vigo

· Comisaria: Amanda Cuesta

Un espazo de exhibición, consulta e lectura de edicións impresas: libros, carteis, adhesivos e demais pezas gráficas. Un lugar no que comprobar a potencialidade e vitalidade da edición gráfica como soporte artístico. Un conxunto de producións recentes, todas elas económicas e de longa tiraxe, que non encaixan na idea tradicional do libro de artista en tanto que peza única e exclusiva, senón máis ben no concepto do ‘Usar e tirar’. As publicacións recollidas en PAPERBACK foron pensadas, entre outras cousas, para unha distribución e consumo da arte alén dos ámbitos institucionais.

DOCUMENTOS. A memoria do futuro

· 30 marzo – 24 xuño 2007

· Coprodución: Koldo Mitxelena Kuturunea, San Sebastián/MARCO, Museo de Arte Contemporánea de Vigo

· Comisaria: Rosa Olivares

Partindo do auxe e da importancia cada vez maior da fotografía documental dentro do mundo da arte actual, a exposición DOCUMENTOS. A memoria do futuro analiza diferentes xeitos de documentar a realidade contemporánea: historias do pasado, espazos ocupados, escenarios de conflitos, mitos modernos, escenas da vida cotiá, visións irónicas sobre o turismo de masas... A selección, que inclúe estilos moi diferentes de documentalismo, reúne un conxunto de fotografías e vídeos de artistas que demostran unha forza creativa indubidable e unha presenza protagonista na escena artística internacional. 

ARTISTAS

THE ATLAS GROUP/WALID RAAD, BLEDA Y ROSA, LUC DELAHAYE, JUAN MANUEL ECHAVARRÍA, JACQUES FOURNEL, SEBASTIÁN FRIEDMAN, BRIAN MCKEE, ANN-SOFI SIDÉN, ALEC SOTH.

espazo anexo

RITA RODRÍGUEZ ...DE DENTRO DE...

· 15 decembro 2006 – 18 febreiro 2007

· Produción: MARCO, Museo de Arte Contemporánea de Vigo

· Comisario: Iñaki Martínez Antelo

No seu proxecto para o Anexo, Rita Rodríguez (A Coruña, 1981) fai deste espazo unha prolongación da rúa, dos lugares de tránsito, establecendo un diálogo entre o exterior e o interior, e tamén entre os propios espazos interiores. A acción e a percepción do visitante configuran e alteran o ámbito expositivo, poboado de mecanismos que de xeito máis ou menos sutil invitan ao espectador a percibir a conexión entre lugares que semellan afastados entre si —o exterior e o interior— e que se atopan no momento en que o espectador e a obra lles permiten existir doutro xeito.

ESCOITAR.ORG

· 9 marzo – 20 maio 2007

· Produción: MARCO, Museo de Arte Contemporánea de Vigo

· Colectivo Escoitar.org: Chiu Longina, Juan Gil, Julio Gómez, Horacio González e Berio Molina

O Colectivo Escoitar.org continúa o seu traballo de campo pola cidade de Vigo para atopar aqueles sons que a identifican. Nunha primeira aproximación no obradoiro de Paisaxes Sonoras lanzaban preguntas como ¿a que soa Vigo? ou ¿existen sons na cidade que os vigueses identifiquen como propios? Buscaban sons de pertenza, aqueles que dan carácter e personalidade á cidade; e atopáronos. Agora, Escoitar.org ocupa o Espazo Anexo para dinamizalo durante dous meses longos e construír nel un Audiolab (Hacklab) aberto e público no que se poderá asistir á construción dunha publicación que recolla os resultados desta investigación artística.

VISITAS GUIADAS ÁS EXPOSICIÓNS

· Visitas guiadas todos os días ás 18.00

· Visitas ‘á carta’ para grupos, previa cita no tel. 986 113900/11 (ext. 307 ou 314)

· Visitas para asociacións, xoves e venres ás 17.00, previa cita no tel. 986 113900/11 (ext. 307 ou 314)

PROGRAMACIÓN AUDIOVISUAL

Ciclo de Cine

ENTRE FRONTEIRAS

Do 5 ao 26 de febreiro de 2007

Organiza: Cineclube Lumière

Lugar: Auditorio da Casa do Concello, Praza do Rei s/n 

Horario: todos os luns, ás 20.30

Colaboran: Federación de Galicia de Cineclubes; Concellería de Festas e Animación Sociocultural do Concello de Vigo

Como actividade complementaria da exposición ENTRE FRONTEIRAS, MARCO e Cineclube Lumière ofrecen durante todo o mes de marzo un ciclo de cine, con temas e protagonistas que se relacionan cos eixes temáticos da exposición. Unha selección de filmes que falan das fronteiras e dos límites xeográficos, históricos, reais ou imaxinarios; historias relacionadas cos problemas de identidade, coa integración ou marxinación social, cos conflitos fronteirizos, co nomadismo, co territorio individual e social, e os seus arredores.

PROGRAMA:

luns 5 febreiro

Camping à la Ferme, de Jean-Pierre Sinapi

Francia, 2005, 92’ cor- V.O.S.C.

luns 12 febreiro

Nomadak Tx, de Raúl de la Fuente

España, 2005, 87’ cor-V.O.S.C.

luns 19 febreiro

Todos nos chamamos Alí [Angst Essen Seele Auf], de R. W. Fassbinder

Alemaña, 1973, 93’ cor-V.O.S.C.

luns 26 febreiro

A última lúa [La última luna], de Miguel Littin

Chile, 2005, 105’ cor-V.O.S.C.

Proxección documentais PLAY-DOC

Proxección dos documentais premiados na III edición de PLAY-DOC, o Festival Internacional de Documentais de Tui, que ten lugar en Tui (Pontevedra) do 21 ao 25 de marzo de 2007.

· 12, 13 e 14 de abril de 2007

· Horario: ás 19.00 e ás 21.00

· Lugar: Salón de Actos

· Produción: Play-Doc, Festival Internacional de Documentais de Tui

CONCERTOS E FESTIVAIS

Festival SINSAL INVERNO

BABY DEE + LITTLE ANNIE (EE.UU.)

· Sábado 3 de marzo, ás 20.00

· Lugar: Salón de Actos

· Produción: SinSalaudio

Festival de Música Contemporánea Fundación Laxeiro

· Venres 16 e sábado 17 de febreiro, ás 20.00

· Lugar: Salón de Acto

· Organiza: Fundación Laxeiro

· Patrocinan: Dirección Xeral de Creación e Promoción Cultural; S.A. de Xestión, Plan Xacobeo; IGAEM; Concello de Vigo

“ALT.o7” VI Festival Alternativo de Teatro e Danza 

· xoves 1, venres 2, xoves 8 e sábado 10 de marzo, ás 20.00

· Lugar: salón de actos

· Organiza: Concellería de Cultura do Concello de Vigo, e NoescaféTeatro

DIDÁCTICA 

PROGRAMACIÓN PARA ESCOLARES

Entre os meses de xaneiro e abril de 2007, as visitas e obradoiros para escolares toman como base as obras e artistas que nese período ocupan as salas: A MOSTRA INVISIBLE até finais de xaneiro, e as exposicións PAPERBACK e ENTRE FRONTEIRAS a partir de febreiro. A procura dunha escoita activa, as relacións entre o son e as artes visuais, a edición gráfica como soporte artístico, a interpretación e creación de obras colectivas a partir da idea de fronteira e das relacións entre individuos e sociedades de distintas ou similares procedencias, son algúns dos aspectos que se traballan durante estas visitas e talleres. 

Visitas e obradoiros para escolares

· Até o 15 de xuño de 2007

· Lugar: salas de exposición e Laboratorio das Artes (1º andar)

· Horario: martes, mércores, xoves e venres de 11.00 a 14.00

· Previa cita no tel. 986 113900/11 (ext. 307 ou 314)

ACTIVIDADES PARA FAMILIAS

Durante as fins de semana, os adultos poden deixar os nenos ao coidado dos educadores, ou ben participar con eles en distintas actividades programadas no espazo do primeiro andar dedicado aos máis pequenos: o Laboratorio das Artes. As actividades diríxense a público infantil de entre 3 e 8 anos.

VENRES: obradoiros de técnicas artísticas 

· Até o 25 de maio de 2007

· Lugar: Laboratorio das Artes (1º andar)

· Horario: de 18.00 a 20.00

SÁBADOS: contacontos e obradoiros 

· Até 26 de maio de 2007

· Lugar: Laboratorio das Artes (1º andar)

· Horario: de 12.00 a 14.00

DOMINGOS: visitas e obradoiros 

· Até o 27 de maio de 2007

· Lugar: salas de exposición do MARCO e Laboratorio das Artes (1º andar)

· Horario: de 12.00 a 14.00

CURSOS PARA ADULTOS

CONTEXTOS E PROXECTOS DE ARTE PÚBLICA. Modelos efémeros de intervención

Un dos aspectos máis recentes e complexos da arte contemporánea ten que ver coas interaccións entre arte e espazo público, con proxectos que perden parte do seu carácter elitista pola proximidade e a inmediatez, pola aparente dispoñibilidade coa que se sitúan á intemperie, indiscriminadamente, ante o público. A través de conferencias e debates, estas xornadas analizan varios proxectos de Arte Pública xurdidos nos últimos anos que revisan os supostos de permanencia e monumentalidade da obra pública e que se instalan na ‘provisionalidade’ da nosa paisaxe cotiá. Proxectos efémeros que teñen estendido a idea mesma de espazo público mesmo cara a territorios ‘virtuais’ e que suxiren moitas cuestións e posibilidades de abordar criticamente a arte e o contexto que a desencadea. 

Organiza: MARCO, Museo de Arte Contemporánea de Vigo, coa colaboración da Universidade de Vigo

Dirección: Javier Tudela

Poñentes: Gerardo Mosquera, comisario CiudadMULTIPLE, Panamá; Jorge Díez, Director de Madrid Abierto; Pablo Fanego, comisario A cidade interpretada, Santiago de Compostela; Ramón Parramón, director Idensitat, Calaf, Barcelona; Juan José Fuentes, comisario Kaldarte, Caldas de Reis, Pontevedra; Diego Arribas, coordinador de Arte, industria y territorio, Minas de Ojos Negros, Teruel; Carolina Grau, Bienal de Jafre, Girona.

· Do 29 xaneiro ao 2 febreiro 2007

· Lugar: Salón de Actos

· Horario: a partir das 17.00 (consultar programa)

· Previa inscrición e matrícula

INICIACIÓN Á ARTE CONTEMPORÁNEA PARA ADULTOS

A arte do século XX: de principios de século á 2ª guerra mundial

Continúan as sesións deste curso de iniciación para participantes interesados en coñecer de primeira man os movementos e autores clave na historia da arte do século XX. Nesta edición 2006-07, a primeira metade do século XX (anterior Ciclo 1) ocupa todas as sesións entre outubro de 2006 e maio de 2007, deixando a segunda metade do século para a convocatoria 2007-08.

Organiza: MARCO, Museo de Arte Contemporánea de Vigo

Docente: Ana Pereira Molares 

· Até o 30 maio 2007

· Lugar: Salón de Actos

· Horario: mércores, de 19.00 a 20.30

· Previa inscrición e matrícula

AGRUPACIÓN DE AMIGOS DO MARCO

Actividades exclusivas para membros da Agrupación de Amigos do MARCO

VISITAS GUIADAS

Visitas guiadas ás exposicións temporais do MARCO

ENTRE FRONTEIRAS

· mércores 7 de febreiro, ás 19.00

Visita á montaxe da exposición, guiada pola comisaria Carolina Grau e Iñaki Martínez Antelo, director do MARCO.

· sábado 10 de febreiro, ás 12.00

Visita á exposición guiada pola comisaria, Carolina Grau

DOCUMENTOS. A memoria do futuro

· sábado 31 de marzo, ás 12.00

Visita á exposición guiada pola comisaria, Rosa Olivares

9º Percorrido ao aire libre: ¿Coñeces a túa cidade?

En colaboración con VAN Comunicación Cultural

· sábado 28 de abril, ás 12.00

MARCO Extramuros. Programa de visitas a galerías e centros de arte

Próximas citas:

· sábado 13 xaneiro

· sábado 3 febreiro

· sábado 3 marzo

· sábado 14 abril

VIAXES

Viaxe a Valencia

Participación no XV Congreso Anual da FEAM, Federación de Amigos dos Museos

· do 1 ao 4 de marzo

Excursión a Porto

Visita á Fundação Serralves e á exposición “Anos 80. Uma topología”

· sábado 17 de marzo

Se desexa recibir máis información, diríxase a:

MARCO, Museo de Arte Contemporánea de Vigo

Departamento de Comunicación (Marta Viana ou Pilar Souto)

Rúa Príncipe nº 54

36202 Vigo

Tel. +34 986 11 39 08 /11 39 03 / 11 39 00

Fax.+34 986 11 39 01

Email: marta.viana@marcovigo.com   pilar.souto@marcovigo.com

